                           GECİKMİŞ MEYİT ƏLAMƏTLƏRİ
1.Çürümə(putrefactio)-bakteriyaların təsiri ilə meyit toxumalarının parçalanıb dağılması prosesinə deyilir.3 sutkadan sonra özünü biruze verməyə başlayır.Miroskopik müayinə zamanı bütün üzv və toxumalarda hüceyrələrin hüdudlarının ayırd edilməməsi,nüvələrin boyanmaması,toxumaların histoloji qruluşunun itməsi,müxtəlif ölçülü və formalı boşluqların görünməsi qeyd edilir.
Çürümə prosesi ilə əlaqədar meyitin xarici görünüşündə aşağıdakı dəyişikliklər baş verir.
a-Meyitin Yaşıllaşması:qarnın ön divarında sağ qalça çuxuru nahiyəsindən başlanır,yuxarı,sonra isə sola dönür,daha sonra isə tədricən bütöv qarın nahiyəsini əhatə edir.Yaşıl rəngin meydana çıxmasının səbəbi bağırsaqlardakı çürümə qazlarının tərkibində olan hidrogen-sulfidin bağırsaq divarından keçərək qarnın ön divarındakı damarların mənfəzində olan hemoqlobinin dəmiri ilə birləşməsi və nəticədə sulfhemoqlobinin əmələ gəlməsidirki, bu da yaşıl rəngdə görünür.Meyit yaşıllaşmasının sağ qalça çuxuru nahiyəsindən başlanmasının səbəb isə kor bağırsağın digər bağırsaqlara nisbətən dəri səthinə daha yaxın olmasıdır.
b-Çürümə Toru:qarın boşluğundakı çürümə qazlarının təzyiqi ilə mikroorqanizmlər venoz damarlara keçir,venoz damarlar boyunca yayılır və qanı çürüdür.Bununla da əlaqədar xaricdən baxdıqda dəridə çirkli-yaşıl rəngdə çürümüş venoz tor görünür.
c-Meyit Emfizeması(yun. emphyzio-"üfürülmə,şişmə").Çürümə qazlarının dərialtı toxumada toplanması ilə əlaqədar meyit tədricən şişir və böyüyür.Boyun nahiyəsində çürümə qazlarının təsiri ilə dil ağız boşluğundan bayıra doğru itələnir.Çürümə qazlarının artması vəqarın boşluğunda atmosfer təzyiqinin yüksəlməsi ilə əlaqədar mədə möhtəviyyatı yemək borusuna və ağız boşluğuna keçə bilir.
d-Çürümə Suluqları:Dəridə epidermisin altında əmələ gəlir və seroz-qanlı rəngdə olur.
e-Meyit Ləkələrində Baş Verən Dəyişikliklər.
2.Yağmurlaşma(adipocera)-Buna saponifikasiya və ya "sabunlaşma" da deyilir.Havasız və rütübətli yerlərdə qalmış meyitlərdə təxminən 3-4 ay müddətində inkişaf edir.
3.Mumifikasiya(ərərbcə,mumiya-"mum" facere-"etmək")-Yaxşı cərəyan edən quru havada qalmış meyitlərdə bədənin mayesinin tamamilə buxarlanması və itirlməsi nəticəsində 6-12 ay müddətində inkişaf edir.Buna təbii mumlaşma da deyilir və bədənin tamamilə və ya hissəvi qurumasından və boz-qəhvəyi rəngdə bərkiməsindən ibarətdir.
4.Masserasiya-meyitin suda və ya yaş mühitdə qalması zamanı dəridə meydana çıxan dəyişikliklərə deyilir.Proses 1-3 sutkadan sonra barmaqların ovuc səthində dırnaq falanqaları ətrafında kövrəkləşmə,dərinin avazıması və büzeşməsi ilə başlanır və tədricən əlin ovuc və arxa səthləri,5-6 sutkadan sonra isə ayağın pəncə və arxa səthlərini əhatə edir.Şişmə ilə əlaqədar epidermislə derma arasındakı əlaqə tədricən qırılır,birinci həftənin sonunda epidermis altında su ilə dolu suluqlar əmələ gəlir və nəhayət  3-cü həftənin sonunda epidermis soyularaq ayrılır.Bədənin müxtəlif nahiyələrində masserasiya müxtəlif ölçülü və formalı ocaqlar şəklində baş verir.Masserasiya prosesinin başlanma və qurtarma müddəti ətraf mühitin temperaturundan,şəxsin yaşından,suyun mineral tərkibindən,meyitdə olan paltarlardan hasil olaraq sürətlənə və ya ləngiyə bilər.
Qeyd etmək lazımdır ki,vəba xəstəliyindən ölmüş şəxslərdə də əlin ovuc səthində və ayağın pəncəsində masserasiyaya bənzər xarakter dəyişikliklər-"paltaryuyan qadın əli" simptomu baş verir.
5."Torflu Aşılanma"-Meyitin susuzlaşmasının xüsusi formasıdır.Meyit bataqlıq yerlərdə,humin turşusu ilə zəngin olan torpaqlarda qaldıqda inkişaf edir.Bu zaman meyit tünd boz rəng alır,daxili üzvlər quruyur və həcmcə kiçilir,sümüklərdən humin turşusunun təsiri ilə mineral duzların yuyulub çıxması ilə əlaqədar sümüklər yumşalır və bıçaqla asanlıqla kəsilir.
